
Մասնակցի քննարկում:DaemonDice
 Այս էջը վերջին անգամ փոփոխվել է ժամը 12:09-ին, 26 Հուլիսի 2015 թվին։

Ւիլյամ / Ուիլյամ

Ողջույն, DaemonDice։ Դուք անվանափոխել եք Ւիլյամ Շեքսպիր էջը Ուիլյամ Շեքսպիր։ Դա տառասխալ չէ, պարզապես, որքան ես եմ հասկանում, Թարումեան-ը որոշել է Շեքսպիրի անունը նոր գրելաձևով մատուցել։ Միգուցե նա կարծում է, թե դա ճիշտ է։ Ինձ Ւիլյամ գրելաձևը հեչ դուր չի գալիս (ավելին՝ ես սա թիթիզություն եմ համարում)։ Ամեն դեպքում, կարծիքն ապրելու իրավունք ունի և արժե ճշտել Թարումեան-ի հետ։


	Շնորհակալություն, որ տեղեկացրեցիք։ Ես կառաջարկեի փոխարենը հարցը քվեարկության բարձրացնել խորհրդարանում՝ հատկապես, որ Թարումեան-ը, կարծես թե, 2014-ից կայքում ակտիվություն չի ցուցաբերել և քննարկումների էլ երբևիցե չի մասնացկել։ 

	Սակայն եթե ինչ-ինչ պատճառներով դա ընդունելի չէ, ապա որպես լուծում կարելի է առնվազն ավելացնել մի կարճ զգուշացում այդ մասին հեղինակի էջի վրա, որ մասնակիցները չփորձեն դա ուղղել։ Հաշվի առնելով, որ Գուգլի միակ իմացած էջերը «Ւիլյամ Շեքսպիր»-ի մասին հենց այս կայքի էջերն են ու Թարումեանի բլոգի գրառումները, ինչպես նաև որ հեղինակի անունը նույնպես հնչողությամբ ավելի մոտ է «Ուիլյամ»-ի, քան «Ւիլյամ»-ի, իմ կարծիքով նոր մասնակիցները շարունակաբար անվանափոխելու են հեղինակի էջը, եթե զգուշացում փակցված չլինի։ DaemonDice (քննարկում) 00:41, 26 Հուլիսի 2015 (AMT)
	Իսկապես, կարելի է գրառում թողնել, որպեսզի նոր գրանցված մասնակիցները չփոխեն այս և այս տիպի այլ էջերը (համարելով դրանք տառասխալներով)։ Մյուս կողմից էլ «Գրապահարան»-ի արժանիքը հենց ազատ հարթակ լինելն է։ Եթե մարդն ուզում է շրջանառել «Ւիլյամ»-ը «ՈՒիլյամ»-ի փոխարեն՝ համարելով առաջինը երկրորդից նախընտրելի, ապա, կարծում եմ, անիմաստ է (նույնիսկ անթույլատրելի է) քննակումներով կամ այլ մեխանիզմներով սահմանափակել նրան։ (Թող «Ւիլյամ»-ն էլ լինի․ եթե այն կենսունակ է, ապա կապրի, եթե ոչ՝ կմնա որպես անհաջող առաջարկ։) ՕստապԲենդեր

Թույլտվություն

Սույն թույլտվությամբ ցանկացած անձի տրամադրվում է «Արիան ԱՄՅու» տառատեսակները (այսուհետ՝ «Տառատեսակներ») անվճար ձեռք բերելու (ներբեռնելու) եւ օգտագործելու իրավունք։ Յուրաքանչյուր ոք կարող է առանց որեւէ սահմանափակման պատճենել, օգտագործել և տարածել դրանք ողջ աշխարհում` հետևյալ պայմաններով ․

1. սույն թույլտվությունը պեպք է ներառվի տարածվող յուրաքանչյուր (թեկուզ եւ մեկ նկարվածք ներկայացնող նիշքի) պատճենի հետ,

2. տառատեսակը կարող է ձեւափոխվել, կամ լրացվել հավելյալ գրանշաններով, սակայն փոփոխված տառատեսակների անվանումները չեն կարող պարունակել «Արիան», «ԱՄՅու», «Թարումյան» բառերը` լինեն դրանք գրված լատինատառ, հայատառ կամ գրային որեւէ այլ համակարգով,

3. փոփոխված տառատեսակները տարածվելու կամ օգտագործվելու դեպքում պետք է ուղեկցվեն նշումով՝ «Արիան ԱՄՅու» տառատեսակի փոփոխման արդյունքում ստեղծված լինելու մասին,

4. տառատեսակները կամ դրանց փոփոխման արդյունքում ստեղծված նմուշները չեն կարող լինել վաճառքի առարկա, սակայն կարող են վաճառվել որպես որեւէ այլ ծրագրային փաթեթի բաղկացուցիչ մաս, եթե վերջինս իրենից ներկայացնում է այլ (ոչ տառատեսակային) բնույթի արտադրանք:

ՏԱՌԱՏԵՍԱԿՆԵՐԸ ՏՐԱՄԱԴՐՎՈՒՄ ԵՆ «ԱՅՆՊԵՍ ԻՆՉՊԵՍ ԿԱՆ», ԱՌԱՆՑ ՀՆԱՐԱՎՈՐ ՈՐԵՒԷ ՏԵՍԱԿԻ ԵՐԱՇԽԻՔԻ։ ՌՈՒԲԵՆ ՀԱԿՈԲՅԱՆԸ (ԹԱՐՈՒՄՅԱՆԸ) ՈՉ ՄԻ ԴԵՊՔՈՒՄ ՊԱՏԱՍԽԱՆԱՏՈՒ ՉԷ ՑԱՆԿԱՑԱԾ, ՆԵՐԱՌԱՅԼ՝ ԱՆՈՒՂՂԱԿԻ ԿԱՄ ՊԱՏՃԱՌԱՀԵՏԵՎԱՆՔԱՅԻՆ ՎՆԱՍԻ ՀԱՄԱՐ, ՈՐԸ ԿԱՐՈՂ Է ՀԱՍՑՎԵԼ ՈՐԵՎԷ ՕԳՏԱԳՈՐԾՈՂԻ` ԿԱՊՎԱԾ ՏԱՌԱՏԵՍԱԿՆԵՐԻ ՕԳՏԱԳՈՐԾՄԱՆ ԿԱՄ ՕԳՏԱԳՈՐԾԵԼՈՒ ԱՆՀՆԱՐԻՆՈՒԹՅԱՆ ԿԱՄ ԴՐԱՆՑ ՀԵՏ ԿԱՊՎԱԾ ԱՅԼ ԳՈՐԾԱՐՔՆԵՐԻ (ԳՈՐԾՈՂՈՒԹՅՈՒՆՆԵՐԻ) ՀԵՏ ։

Տառատեսակների օգտագործման հետ կապված եւ սույն թույլտվության շրջանակներում չպարզաբանված կամ օգտագործման հնարավոր այլ եղանակների թույլտվության հետ կապված հարցերը պետք է համաձայնեցվեն Ռուբեն Հակոբյանի (Թարումյանի) հետ։ Լրացուցիչ տեղեկության համար կարող եք Ձեր նամակները ուղարկել post@tarumian.am էլ.- հասցեով։

